
«БОЛЬ МОЙ – АФГАНІСТАН» 

 

Размаўляем з удзельнікам афганскай вайны, старшынѐй раѐннай арганізацыі 

«Беларускі саюз ветэранаў вайны ў Афганістане», маѐрам запасу Сяргеем Пятровічам 

Расказавым. 

«Першыя паўгода ваенных дзеянняў не адбывалася. Нас, яшчэ маладых салдат, уразіў 

сярэдневяковы лад жыцця афганцаў. Людзі жылі ў гліняных хатах, толькі столь, у выглядзе купала, 

зроблена з абпаленай цэглы. Горы, горы і яшчэ раз горы. Жанчыны поўнасцю беспраўныя, за 

любую правіннасць іх забівалі. Заўсѐды мужчына ізе наперадзе, а жанчына за дваццаць метраў ад 

яго, не бліжэй. Людзі вельмі бедныя. У іх нават зімой вопраткі няма. Дзеці па прычыне таго, што 

паліць у печы нечам, не ходзяць у школу. Самі з 7 да 9 гадоў вывучаюць рускую мову. Неаднойчы 

сустракаў хлопчыкаў, якія служылі перакладчыкамі.  

Маѐй задачай было сабраць інфармацыю пра месца знаходжання бандыцкіх груповак, 

падтрымліваць сувязь з мясцовымі органамі ўлады, з саюзнымі бандамі, данесці звесткі начальніку 

разведкі, бо я быўстаршым памочнікам начальніка разведкі. Цікава, што завадатарам адной 

групоўкі была маладая жанчына Каѐма, яе брата забілі, і яна кіравала замест яго атрадам «духаў». 

Хачу адразу абвертуць паклѐпы на нас, рабят мы засцерагалі, шкадавалі. Не пасылалі на 

перадавую не абстраляных у баях. Спачатку давалі ім магчымасць пазнаѐміцца з абстаноўкай. 

Прывяду такі прыклад. Аднойчы нам далі задание даведацца пра знаходжанне бандыцкай групоўкі 

ў правінцыі Фарах. Калі пад'ехалі да кішлака (рад хат абнесены глінабітнай сцяной), убачылі, што 

людзей няма, значыць там схаваліся душманы. А нас усяго трынаццаць дэсантнікаў на чатырох 

БМП. Заязджаць нельга, бо заб'юць усіх. Разгубіліся, не ведаем што рабіць. Душманы падумалі, 

што іх блакіруюць. Селі на трактар і наўцѐкі. Мы ўслед за душманамі. Побач была гара, яны туды 

хавацца. Наш кулямѐтчык застрэліў 5–6 чалавек, застаўся на зямлі адзін іх аўтаматчык. Зайшоўшы 

збоку, застрэліў яго. Астатнія душманы залезлі на гару. Мы маглі лѐгка іх усіх забіць, тым больш, 

што да нас прыбыла дапамога – 6 БМП, аднак пры перастрэлцы загінулі б некалькі нашых салдат. 

Вярнуліся ў штаб. Ніхто не жадаў паміраць. Нават з боку душманаў я не бачыў ні аднаго фанатыка, 

які б апранаў пояс шахідаў на сябе і ішоў да нас, ці, каб як адурнелы, падстаўляў сябе пад кулі. 

Яны нас імкнуліся перахапіць у гарах, бо там убачыць душмана амаль што немагчыма, ды і 

мы не вельмі звыклыя бегаць па гарах. Гінулі толькі там нашы салдаты, дзе не захоўвалі 

асцярожнасць. Або выйшаў прагуляцца, яго ўзялі ў палон. Аднойчы пры выкананні аперацыі мы 

забілі некалькі душманаў, а астатнія ўцяклі. Малады афіцэр палічыў, што ѐн застрэліў душмана, а 

той прыкінуўся мерцвяком. Калі першы адышоў у бок, «мярцвяк» забіў афіцэра. Зноў такі загінуў   

з-за свайго промаху.  

Хачу зазначыць, што нашы салдаты ваявалі мужна і самааддана, не было такога, каб 

хтосьці адмовіўся ісці ваяваць, наадварот, усе прасіліся самі на перадавую. 

Каб выканаць чарговае заданне, нам трэба было праехаць па вузкай дарозе на БМП. 

Вадзіцель умудрыўся паставіць адну гусеніцу машыны на схіл. Так праехалі. Калі потым 

разбіраліся, на тым месцы сапраўды былі міны. Калі б не наш вадзіцель, я б, магчыма, з вамі зараз 



не сядзеў. Прывяду яшчэ адзін прыклад. Аднойчы мяне паслалі разведаць абстаноўку на бетоннай 

дарозе пад Гератам, там павінна была раніцай прайсці наша рота. Гляджу, машын няма, чакаем 

хвіліну, другую: душманаў няма. Здагадаліся, што там засада. Вяртаюся і дакладваю, што так, 

маўляў, і так. Пасылаем тралы (машыны па размініраванню). Там былі такія фугасы, што 3-тонныя 

тралы адкідвала далѐка ад дарогі. Калі ішлі на разведку, распрацоўвалі маршруты, на якіх нас 

ніхто не чакаў. 

Шмат людзей нас абвінавачвалі, што мы вялі вайсковыя аперацыі ў населенных пунктах — 

гэта не так. Калі мы акружалі кішлак, то спачатку выводзілі мірнае насельніцтва, а толькі потым 

ваявалі з душманамі. Не кідалі мы і сваіх забітых рабят. Аднойчы наш салдат трапіў у палон. Над 

ім вельмі жорстка здзекваліся талібы: не давалі піць, выкалалі вочы... Душманы самі ноччу 

падкінулі нам труп, бо ведалі, што без цела загінуўшага вайскоўца мы іх жывымі не адпусцім.  

Калі лезлі на гару, у некалькіх хлопцаў не вытрымлівала сэрца, і яны гінулі. Для пераноскі 

вады мы выдзялялі аднаго вайскоўца. Спѐка жудасная. Вельмі балелі нашы хлопцы на жаўтуху, 

малярыю і іншыя хваробы. Але ж у нас было добрае медыцынскае абслугоўванне. Адразу лячылі, 

калі трэба, адпраўлялі ў шпіталі СНГ. Напрыклад, майму начальніку раздрабіла нагу, і яго адразу 

на верталѐце адвезлі ў шпіталь Бурдэнкі, што ў Маскве. 

Вайна пакінула ў маѐй памяці вялікі адбітак. Цяпер за ніякія грошы не пайшоў бы туды. 

Некалькі разоў рызыкаваў і ўспамінаў заўсѐды сваю жонку Марыю, мабыць, яе малітвы дапамаглі 

мне выжыць». 

Матэрыял падрыхтавала Ніна БЯЛЯЕВА 

 


